EUSKERAZALEAK

Agur lagun maiteok:

Ona emen gure etxean batu garala, urteroko Ba-
tzar Nagusia ospatzeko. Diru-egoerea azalduta gero,
niri dagoikit ekintzen azalpena emotea. Ona emen

ba, «Euskerazaleak» 1982’ko urtean izandako ekin- .

tzarik agirienak:

IKASTAROA

Aurten esan bearrean gagoz, euskal ikastarorako
emondako izenak, asko ez ba’da be, apur bat gitxitu
dirala. Igaz laureunetik gora ikasle izan genduzan,
etan aurten 400 bat. Gitxitze ori azaltzeko, esan bear
dogu, leku askotan euskera irakasten dala, gero ta
euskaltegi geiago zabaltzen dala. Gaifiera, ba-leiteke
leengo urteetan euskeraren alde izandako adorea
zeozer otzitu izatea. Dana-dala, aurtengo ikasleen
kopuruak urrengo urteetan be iraungo dauala uste
dogu.

Igaz be, azkenengo urteetan atondutako Uda-
ikastaroa, Ibarra’tar Bernardo’ren zuzendaritzapean
izan dogu. Iru maillatakoa izan da, eta 100 bat ikasle
izan dira tartekoak.

. Alkarrizketa-ikastaroak arrakasta andiaz jarrai-
tzen dau, oiko erantzun ona izanik.

IPUIN - SAKIKETEA

Aspaldiko oiturari jarraituz, igaz be Ipuin-sarike-
tea atondu genduan, eta oi lez, lan asko aurkeztu
zan. Ona emen iru sarituak:

BATZAR NAGUSIA
(1982'ko ekintzen azalpena)

I’go. Saria — «Iturriaga» ipuifiari. Aurre-Apraiz’-
tar Balendin. 2’gn. Saria — «Mintxiri» ipuifari. Pena-
des Bilbao’tar Yosu’rena. 3’gn. Saria — «Martintxu»

“ipuiniari. Batiz’ dar Bingen’ena.

Izandako erantzun ona ikusirik, aurten be beste
Ipuin-sariketa bat eratuko dogu.

«ZER» ALDIZKARIA

«ZER» aldizkaria, Olazar’dar Martifi’en zuzen-
daritzapean beti lez illero agertzen da, eta orain arte
joandako bidetik jarraitzea asmatzen dogu, au da,
irakurgai errazak, Bizkai’ko erri-euskeraz danok
ulertzeko gai izan gaitezen. Uste dot, gure jokabidea
zuzenbide egokitik doala, baifia arazo onetan zuek
zarie epailleak, eta au dala-ta, eskertuko geunkizuez

zuen eritxiak.

LAGUNTZAK

Euskerearen arloan gure asmoak aurrera eroate-
ko, bear-bearrezkoa da diru-laguntza izatea, bai
euskera-irakaskintzaz aurrera joateko, bai gure al-
dizkaria argitaratzeko.

Diru-laguntzari buruz, aitatzekoa da Bizkai’ko
Aurrezki Kutxaren laguntza, eta Bizkai’ko Aldun-
diarena. Erakunde bi onei eskerrak, gure egoerea ona
da, eta euskeraren alde lan egiten jarraituko dogu.
Bioakie biai «Euskerazaleak»en eskerrik beroena.

EUSKERAZALEAK

Legezkoa ba’da erakunde orreik gorestea euske-
raren alde egindakoa-gaitik, Bilbao’ko Udalaren
laguntza-eza aitatu bear da emen. 1981’ko urtean
onen onen gandik dirutza bat artu genduan, eta igaz
gure ekintzaren azalpena bialdu izan arren, ez daus-
. kue ezetariko laguntzarik emon. Eta au negargarria-
goa da bizkaieraren alde egifiaz gaifiera, gure «ZER»
bizkaieraz agertzen dan aldizkari bakarra dala egis-
tatzean. Tamala dogu olako zertzeladak emotea, bai-
fla egiari zor jako orretariko jokaerak salatzea. Aur-
- ten, gure Udalak igazko utsa atzinduko dauala uste
dogu.

EGUTEGIA

Igaz, aurtengo egutegia gertatu dogu. Gure ustez,
au benetako euskeraren aldeko ekintza onuragarria
da. Esan daiteke egutegiari esker, etxe askotako su-
kaldean egunero zeozer irakurten dala euskeraz, eta
izan be, au garrantzi andiko gauza da.

45.000 ale banandu dira, eta irakurgaiak geuk
atonduta, irartaldiaren eralguntza Bizkai’ko Aurrez-
ki Kutxaren kabuz izan da, eta au dala-ta, ordainke-
ta andia dala olako egutegia ataratea esan bear dogu.
Barriro be, gure eskerrik sutsuenak Bizkai’ke Au-
rrezki Kutxari, euskeraren alde egindakoagaitik.,

Amaitzeko esan dagigun, egutegirako lan andie-
na Olazar’tar Martin’ek bere gain artu dauala, bai
idazle bai zuzendari-aldetik.

KILI - KILI

Bearrezkoa da, umeak euskalduntzearren Reto-
laza’tar Jose Antonio’k bere gain artutako aldizkari
onen ardura ta buruausteak aitatzea. Eta Kili - Kili
gure babespean dagoan ezkero, bidezkoa da aren ba-
rriak emotea.

Dakizuenez, Kili - Kili’k ekintza bi beteten dauz.
Ikastaroa ta ume-aldizkaria. Leenengoa alfabetatze-
ko, bigarrena alfabetatzeari eusteko.

Orrezaz gaifiera, beste ekintzak batzuk be bete-
ten dauz: Kili - Kili eguna, Kili - Kili jaiak, eta Kili -
Kili - argitalpenak.

Betekizun bi orreik egiten ez ba’dauz, oso geiso-
rik dagola esan geinke. Eta bat bakarrik egiten ba’-
dau, errenka dabillela. Au dala-ta, igaz, Kili - Kili
errenka ibilli dala esango dogu: ikastaroa aurrera
eroan dau, baifa aldizkaria ez da agertu, eta au esan
bear: Gernika’n izandako Kili - Kili eguna ospakizun
ederra izan arren.

Euskeraren etorkizuna txarto ikusten dabe Kili -
kilikoek. Euskaldun zaarrak badoaz, eta barriak,

ume euskaldun barriak ez datoz orreik doazan gi-
noan. Eta datozanak jatortasuna galtzen doaz. Eta
gaurko umeek zaarrakaz eten egiten ba’dabe, euske-
reak bereak egin dauz.

Baifia guraso asko, kaleko asko, Eusko erakun-
deetan dagozan asko ez dira larritzen, geisotasun ori
ikusten ez dabelako. Umeak eskoletan euskaldundu-
ko dirala uste izaten dabe. Baifia berba egiten, etxean
ikasten da, etxean eta onen inguruan jolasten batez
be. Eskoletan izkuntza ori aberasten eta edertzen da.
Etxean eta onen inguruan ikasten ez dan euskerea,
berbeta illa da. Eskolan irakurten eta idazten ikasiko
dabe, baina euskera parra-parra egiten, euskaldune-
kin etenbako jardunaz ikasten da.

Orain-arte, eskoletan barruan maisu-maistrak
umeai erderaz irakasten eutseen, baifia kanpoan
umeek euskeraz jarduten eben. Gaur, leku askotan
irakasleek euskeraz irakasten dabe, baifia kanpoan
jardutean, umeek erderaz egiten dabe. Azkok uste
izaten dabe, jolasetan erdera erabilli bear dala.

Kili - Kili IKASTOLA ta JOKOA da. Orain 17
urte sorturiko erakunde onek, ezin dauz bete ume
euskaldunen aldeko bere asmoak.

Ikastola izan ezik, Euskalerrian euskaldunen al-
deko ez dago beste erakunderik Kili - Kili baifio.
Non dagoz gure eusko Erakundeak ori ez ikusteko?

Kili - Kili erakundean, gurari oneko andra-gizon,
neska-mutil batzuk euren buruak ukatuz lan egiten
dabe. Baifia ganorako lana egiteko, beste baldintzak
bete bear dira. Ez dira naikoa eusko Erakundeen
maietatik jausten diran apurrak, ume euskaldunen
euskerea, il-zorian dagoan euskerea ondapenetik ata-
rateko, Eusko Erakundeak, Kili - Kili seme kutun-
tzat artu bearrean, zergaitik umezurtz itzi dabe? Zer-
gaitik olako zuzenbagekeria?

Kili - Kili’k urtero olako itasunak egin bear ba’-
dauz, ez dau lan sakonik egingo. Aurten, laguntasu-
nik izango ete da? Nok lagunduko dautso, eta zenba-
teko laguntza izango ete da? Eta noz izango da la-
guntza ori? Orra or lagun maiteok, Kili - Kili’ren as-
paldiko ta gaurko egoerea.

«Euskerazaleak»ek au ikusirik, Euzkadi’ko Era-
kundeai dei larri bat egiten dautse. Gitxi dira umeek
euskalduntzeko Kili - Kili aifiako lan egokia egin da-
gikeenak. Or dago, umeak euskalduntzeko aspalditik
sortutako talde egokia, eskale antzera aterik-ate jo-
ka, inondiko laguntza artu ezifik. Egia izango ete,
euskerarekiko gure maitasuna itzetan amaitzen dala?
Itzak aizeak eroaten dauz, eta gure euskerea emen
dogu gero ta geisoago, gure ekintzak ames zoroetan
galdurik. ZUBIRI'TAR INAKI

